

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2021 թվականի հաստատված բյուջեով նախատեսված ծրագրերից վերաբաշխել 15,606.1 հազար դրամ (բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով):
Վերաբաշխվող գումարները նախատեսվում է ուղղել կապիտալ ծախսերի, մասնավորապես՝ «Եղվարդի N 1 ավագ դպրոց» ՊՈԱԿ-ին սանհանգույցների ոչ բարվոք վիճակի և դասասենյակների մանրահատակի վերանորոգմանը և «Երևանի Ա. Երզնկյանի  N 118 ավագ դպրոց» ՊՈԱԿ-ին ուսումնական գործընթացը պատշաճ կազմակերպելու համար անհրաժեշտ գույքի ձեռքբերմանը:
Ընթացիկ իրավիճակը և խնդիրները.
«Եղվարդի N 1 ավագ դպրոց» ՊՈԱԿ-ում վերանորոգման մի շարք աշխատանքների կատարման հրատապություն և անհրաժեշտություն կա:
Դպրոցում սովորողների թվի ավելացման հետևանքով, ինչպես նաև կիսվող հոսքային դասարանների առկայության պայմաններում առկա է դասասենյակների խիստ պակաս: Դպրոցի մի շարք դասասենյակներ չունեն համապատասխան մանրահատակ, կահավորում: Ուստի շատ անհրաժեշտ է համապատասխան դասասենյակների պատրաստումն ու օգտագործումը: Դրանց առկայության շնորհիվ կավելանան դասասենյակների քանակը և համապատասխանաբար կկատարվեն դասարանների բաշխումներ: 
Դպրոցում առկա սանհանգույցները, որոնք բաշխված են համապատասխան աջ և ձախ հատվածներում՝ յուրաքանչյուր հարկում չորսական, շատ լուրջ և օրհասական վիճակում են: Դպրոցի վերջին վերանորգման ժամանակ չեն փոխվել սանհանգույցների խողովակաշարերը, որոնք 60-ական թվականներից մնացած մաշված և քայքայված վիճակում են: Սանհանգույցների մի մասը չունեն ջրամաններ, ուստի օգտվելիս ջուրը լցվում է ծորակից՝ դույլով: Բացակայում են լվացարանների ծորակները, դռների բռնակները, սալիկների մի մասը վնասված են, անորակ և սայթաքուն: 
Սանհանգույցները բացարձակապես հարմարեցված չեն դպրոցում կրթության առանձնահատուկ կարիքներ ունեցող երեխաների պահանջներին: 
Հնարավորության դեպքում սանհանգուցների ամբողջ համակարգի վերանորոգումը կազատի հետագա կրկնակի ծախսերից և շինաշխատանքներից, քանի որ համակարգը միասնական է և մասնակի վերանորոգումը չի վերացնի հիմնական խնդիրները:
Համաձայն կազմված և «Եռանկյուն Պրոջեքտ» ՍՊԸ-ի կողմից ստացված նախագծանախահաշվային փաստաթղթերի՝ «Եղվարդի N 1 ավագ դպրոց» ՊՈԱԿ-ի վերանորոգման աշխատանքների ընդհանուր արժեքը կազմում է 34,452.15 հազար դրամ:
«Երևանի Ա. Երզնկյանի  N 118 ավագ դպրոց» ՊՈԱԿ-ի սովորողների թվի ավելացման հետևանքով անհրաժեշտություն է առաջացել ուսումնական գործընթացը կազմակերպել դպրոցի երկրորդ մասնաշենքում, որտեղ կա գրատախտակների, աթոռների և շերտավարագույրների ձեռքբերման անհրաժեշտություն:

Կարգավորման նպատակը և բնույթը. 
Նախագծով նախատեսվում է ՀՀ 2021 թվականի պետական բյուջեի 1146 «Հանրակրթության ծրագիր» ծրագրի 11003 «Միջնակարգ ընդհանուր հանրակրթության» միջոցառման շրջանակներում «Եղվարդի N 1 ավագ դպրոց» և «Երևանի Ա. Երզնկյանի  N 118 ավագ դպրոց» ՊՈԱԿ-ներին տրամադրվող ֆինանսական միջոցների տարեվերջի կանխատեսվող  տնտեսումներից վերաբաշխմամբ 14,336.1 հազար դրամ և 1,270.0 հազար դրամ հատկացնել համապատասխանաբար «Եղվարդի N 1 ավագ դպրոց» ՊՈԱԿ-ին վերանորոգման աշխատանքների և «Երևանի Ա. Երզնկյանի  N 118 ավագ դպրոց» ՊՈԱԿ-ին անհրաժեշտ գույքի ձեռքբերման համար: 

Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2021 թվականի պետական բյուջեի «1146. Հանրակրթության ծրագիր» ծրագրի «11003. Միջնակարգ ընդհանուր հանրակրթություն» միջոցառման  բյուջետային ծախսերի տնտեսագիտական դասակարգման «Սուբսիդիաներ ֆինանսական պետական կազմակերպություններին» հոդվածով նախատեսված «Եղվարդի N 1 ավագ դպրոց» և «Երևանի Ա. Երզնկյանի  N 118 ավագ դպրոց» ՊՈԱԿ-ներին տրամադրված գումարները, որոնց հետագայում վերականգնման անհրաժեշտությունը բացակայում է:
                   
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունմամբ կապահովվի «Եղվարդի N 1 ավագ դպրոց» և «Երևանի Ա. Երզնկյանի  N 118 ավագ դպրոց» ՊՈԱԿ-ների ուսումնական գործընթացի պատշաճ կազմակերպումը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack] Նախագիծը բխում է ՀՀ կառավարության 18.08.2021 թվականի N 1363-Ա որոշմամբ հաստատված ՀՀ կառավարության 2021-2026 թթ. Ծրագրի «4.Մարդկային կապիտալի զարգացում» բաժնի «4.3.Կրթություն» ենթաբաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկա




